
FINANSIRANJE POLITICKIH PARTIJA S OSVRTOM NA
BOSNU | HERCEGOVINU

FUNDING OF THE POLITICAL PARTIES WITH A FOCUS ON
BOSNIA AND HERZEGOVINA

SaZetak

Politicke aktivnosti ukljucuju troskove koji su neophodna i neizbjezna cijena
demokratije. Novac, preko politickih partija kao kljucnih protagonista moderne
demokratije, ima vaznu ulogu u samom demokratskom procesu. Preko stotinu
godina, od 1880-ih do 1980-ih godina, pravni okvir finansiranja politickih partija
ostaje uglavnom neizmijenjen. Ali tokom 1980-ih i 1990-ik godina 20. stoljeca
troskovi partija na izbore i izborne kampanje znatno su porasli i zadali stranackim
prikupljacima sredstava zahtjevan zadatak iznalazenja novih kreativnih nacina
finansiranja. Medutim, ove tokove novca izuzetno je vazno nadzirati, kako politicke
partije ne bi postale predmetom ,, privatizacije niti ,,nacionalizacije*, postupcima
koji bi mogli ugroziti autonomiju politickih partija. Ovaj rad se bavi nastankom
politickih  partija, njihovom definicijom i funkcijama i posebno oblicima
finansiranja uopce i sa osvrtom na Bosnu i Hercegovinu. Rad ima za cilj elaborirati
osnovne karakteristike ove naucno i drustveno aktuelne teme uz interdisciplinarni
pristup: politoloski, pravni i ekonomski.

Kljuéne rijedi: zakonski okvir, izdvajanja iz budzZeta, privatno finansiranje
politickih  partija, izborna kampanja, politicki pluralizam, etnicke stranke,
zabranjeni prilozi

Summary

Political activities include expenditures that are necessary and inevitable costs of
democracy. Money through political parties as one of the key protagonists of the
modern democracy plays outstanding role in the democratic process. For over
hundred years, from 1880s to 1980s, legal regulation of funding of the political
parties remains unchanged. Yet from 1980s and 1990s, election expenses of the
parties have considerably increased and set challenging task to fundraisers: finding
creative ways of financing. However, these cash flows must be carefully controlled

so that political parties stay autonomous organizations instead of becoming
'privatized' or 'governmentalized’. This paper will address the phenomenon of the
political parties, their definition and functions but especially the forms of funding of
the political parties in general and in Bosnia and Herzegovina. Article aims to
inform the reader on main characteristics of this scientifically and socially
contemporary topic approached integrally through politics, law and economy.

Keywords: legal regulations, state subsidies, private funding of the political parties,
election campaign, political pluralism, ethnic parties, impermissible contributions

Odakle politi¢ke partije

Moderni politicki razvoj u Europi vezuje se za Francusku revoluciju, kad se
uz burzoaziju i svecenstvo pojavljuje srednja klasa (demos — svi gradani).
Dalji razvoj politickih dogadaja u Europi devetnaestog stoljeca profilira
politicko predstavljanje po principu interesnih grupa (klase, stalezi, slojevi,
interesne skupine).

Ja¢anjem sindikalnih pokreta, a potom i socijalnih pokreta, pojavljuju se
ljevicarske partije, odnosno one koje tvrde da zastupaju ,,obi¢ne ljude®. U
XX stolje¢u u Europi i Sjedinjenim Drzavama politicke partije postaju
osnovni faktori politickog djelovanja i odlu¢ivanja u institucijama drzave.
One su nastajale kao udruzenja ,,mo¢nih i1 bogatih®, odnosno kao pokreti i
asocijacije ,,obespravljenih, siromasnih* radnika, ,seljaka“. U pocetku
politi¢ke partije su bile privatna udruZenja gradana, u ¢ije se poslove drZzava
nije uplitala. Prvobitno su posmatrane 1 kao negativna druStvena pojava,
suprotstavljena opéem interesu, istovremeno prenaglasavaju¢i ulogu
pojedinca. Znacajan preokret dogada se nakon Drugog svjetskog rata, kada
se u Zapadnoj Europi profilira princip predstavnicke demokratije i
viSepartijskog sistema. Politicke partije postaju predstavnice demokratije u
Italiji i Njemadkoj.!

U Istocnoj Europi pod kontrolom Sovjetskog saveza (VarSavski pakt) se
ukida viSepartijski sistem 1 uspostavlja jednopartijska, komunisticka vlast.
Dakle, na Zapadu politicka borba se vodi izmedu politickih partija, a na
Istoku unutar jedne, komunisticke partije. Tu nema formalne opozicije, ali
neslaganje sa vlaS¢u se moze donekle prepoznati kroz ponasanje dijela
intelektualaca, ,,obi¢nog naroda®, vjerskih institucija 1 disidentskih skupina.

! Van Biezen, I. (2003) Financing political parties and election campaigns — guidelines
University of Birmingham, United Kingdom, Council of Europe Publishing, str. 11.

Zasto politicke partije

Politicke partije su okosnica moderne demokratije i politickog pluralizma.
Politicke stranke su prisvojile funkciju predstavljanja interesa socijalnih i
drustvenih slojeva i skupina.” One su kanal putem kojeg se pojedinac i grupe
integriraju u politicki sistem. One mobiliziraju 1 socijaliziraju op¢u javnost
za vrijeme izbora, ali su i kljucno sredstvo artikulacije druStvenih interesa.
Politicke partije regrutiraju politicku elitu selekcijom 1 odabirom kandidata
za obnasanje javnih funkcija. Neizostavne su u procesu formiranja vlasti, te
vrSe vaznu funkciju oblikovanja javne politike: donose politicke odluke i
provode ih u praksi. Njihov karakter je hibridan:® operiraju kao dio
gradanskog drustva, u smislu povezivanja civilnog drustva i drzave, a svoje
vrijednosti promoviraju preko drzavnih institucija kao dio drzavnog aparata.
Glavni cilj postojanja 1 djelovanja politickih partija je osvajanje vlasti.
Politicke stranke se javljaju kao: harizmatske, programske i klijentelisticke.”

Prema Smjernicama o finansiranju politickih partija Venecijanske komisije
Ureda visokog predstavnika za ljudska prava Ujedinjenih nacija (OHCHR) iz
marta 2001. godine,® polititka partija je udruZenje osoba &iji je jedan od
ciljeva ucestvovanje u kreiranju javne politike kroz kandidiranje svojih
¢lanova na slobodnim i demokratskim izborima. Prema tome, osnhovne
funkcije politickih partija su tumacenje svoje politike, pridobijanje ¢lanova i
glasaca, te pobjeda na izborima. Upravo ove funkcije iziskuju znacajna
novcana sredstava kao pretpostavku za aktivnosti politi¢kih par‘[ija.6

Medutim, ove tokove novca izuzetno je vazno nadzirati i kontrolirati, kako
politicke partije ne bi postale predmetom ,privatizacije® niti
,hacionalizacije®, postupcima koji bi mogli ugroziti autonomiju politi¢kih
partija. Sa ekonomskim rastom i razvojem utjecaja medija troskovi politickih
stranaka 1 njithove potrebe za finansiranjem rastu, bivaju¢i sve podloZniji
nezakonitom finansiranju, koje u konacnici rezultira 1 uplivom ,,prljavog*
novca u politicke procese. Donatori politickih partija svojim noveem kupuju
saveznike koji ¢e u javnoj politici zastupati njihove interese. Zbog toga se

2 Ravli¢, S. (2008) Dileme politickog predstavnistva, Politidka kultura, Zagreb, str. 199.

® Matakovié, H., Cajner-Mraovié, I. (2015) ,,Development of political parties and party
funding: models and characteristics, u: Centre for European Studies (CES) Working
Papers, Vol. 7 Issue 1, str. 112.

* Sartori, G. (2002) Stranke i stranacki sustavi, Politicka kultura, Zagreb.

°A political party is an association of persons one of the aims of which is to participate in the
management of public affairs by the presentation of candidates to free and democratic
elections. Smjernice za o finansiranju politickih partija Venecijanske komisije OHCHR -a.

® Izvjestaj Transparency Internationala Bosne i Hercegovine, Finansiranje politickih partija u
BiH, Art Print, Banja Luka, str. 11.

finansiranje politickih partija Cesto posmatra kao trgovina interesa, usluga. U
nekim zemljama finansiranje politickih partija je sinonim za organizirani
kriminal i korupciju.” U tom kontekstu polititka korupcija predstavlja
pojavni oblik korupcije koji ima najrazornije posljedice za drustvo i Cija je
ekonomska cijena koStanja najveca. U praksi se pokazuje da se protiv ovog
oblika korupcije najteze boriti.?

Novac ima simbolic¢ku i prakti¢nu vrijednost u politickom natjecanju. Ali, on
moze lahko postati prijetnja demokratiji ukoliko ugrozava neizvjesnost
izbornog procesa ili ako politicka vlast pripadne ekonomski moc¢nima
umjesto volji veéine naroda ili se njime kupuje zastupanje laznih ,,vitalnih
interesa.” Sve su Ce$¢i slucajevi nepravilnog, i to namjerno nepravilnog,
registriranja izvora finansiranja, utaje poreza. Politicke partije, kada dodu na
vlast, nastoje izmijeniti pravila, odnosno uvesti ograni¢enja finansiranja
politickih partija u svoju korist, a na $tetu politickih konkurenata.

Jedan od vidova korupcije politickih partija su neregistrirane donacije od
preduzeca i pojedinaca, preferiranje kompanije u poslovima na koje moze
utjecati vladajuca partija — vlada, djelovanje stranih ili multinacionalnih
preduze¢a na nacin da osiguravaju neregistrirana sredstva, materijalnu
podrsku politickim partijama koje preferiraju.

Koji su modeli finansiranja politickih partija
U razvoju sistema finansiranja politicke partije prosle su kroz Cetiri faze:

1) kadrovske partije — finansirane su iz privatne imovine kandidata i donacija
aristokrata, privrednih krugova i pokrovitelja; zemljoposjednika, vlasnika
industrija, bankara. U ovoj fazi nisu postojale ¢lanarine, a partija bi se
aktivirala samo u izbornom periodu. Ipak, li¢no bogatstvo i povremene
donacije nisu bile dostatne za povecane troSkove kampanja. Kupovina
glasova je bila pravilo: 1832. godine 850 od 1000 glasaca u Stamfordu bilo
je potkupljeno;

2) masovne partije — u drugoj polovini XIX stolje¢a finansiraju se uglavnom
Clanarinama. Veliki broj radnika pocinje se uclanjivati u partijske

"Van Biezen, I. (2003) Financing political parties and election campaigns — guidelines
University of Birmingham, United Kingdom, Council of Europe Publishing, str. 9.

organizacije, te one tako postaju tacke mobilizacije masa. Koncept je
promijenjen: umjesto velike koli¢ine novca uplacene od malog broja
donatora, politicke partije se finansiraju malim iznosima novca koje uplacuje
veliki broj ¢lanova u vise lokalnih predstavnistava;

3) sakupi sve partije — je oblik koji se pojavljuje nakon Drugog svjetskog
rata. Partije se manje finansiraju iz fonda sakupljenih ¢lanarina, a viSe
donacijama; sindikalnim u slucaju ,lijevih* 1 biznis krugova u slucaju
»desnih® partija. Ovaj oblik bi se mogao tumaciti kao ,pad ideologije,
jacanje vodstva i slabljenje Clanstva partije, proSirenje ciljnih grupa na cijelu
naciju ili barem na povecani srednji stalez, otvaranje partije za povecani broj
interesnih grupa.“9

Svi ovi izvori su se pokazali neadekvatnim 1 nedostatnim za provodenje mas-
medijskih kampanja i finansiranje profesionalaca, pa su se partije morale
okrenuti koriStenju drzavnih budZeta. Znacajan zaokret u politici deSava se
1954. godine kada Kostarika, kao prva drzava u svijetu, uvodi finansiranje
politickih partija iz drzavnog budzeta.

4) kartelske partije — potpuno okrenute javnim izvorima, §to je rezultiralo da
je drzava, u nekim slu¢ajevima, postala i jedini finansijer politickih partija.
One postaju drZzavni agenti 1 eksploatiraju drzavne prihode za svoje
kolektivno prezivljavanje.

Princip finansiranja politickih partija na istoku i zapadu Europe u drugoj
polovini XX stoljea je znacajno razli¢it. Na Zapadu politicke partije
organiziraju Clanarinu, privredne aktivnosti 1 donacije kao izvore
finansiranja. Parlamentarne politi¢ke partije dobijaju odredena sredstva iz
drzavnog budzeta u proporciji svoje zastupljenosti u parlamentu. U istocnom
bloku (primjer Socijalisticke federativne republike Jugoslavije i njenog
Saveza komunista) finansiraju se iz ¢lanarine. Zvani¢no nema donacija, niti
privrednih aktivnosti partije iz kojih bi se direktno finansirala. U sustini,
partije u komunistickim zemljama se finansiraju putem drZave, dijelom iz
budzeta, dijelom na druge nacine, u obimu koji je potreban i bez eksterne
kontrole. Osnovna karakteristika je ,,stopljenost partijskog i drzavnog
aparata. Sirenje visepartijskog principa izvan Zapada (Europe i Sjeverne
Amerike) dovelo je do znacajnih inovacija, razliCitog reguliranja finansiranja
politickih partija u svijetu (najveéa politicka partija Malezije, UMNO,

®Von Beyme, K. (2002) Transformacija politickih stranaka: od narodnih do
profesionaliziranih birackih stranaka, Fakultet politickih znanosti, Zagreb, str. 22.

kontrolira razli¢ite privredne kompanije u strateSkom sektoru, proizvodnji
benzina i gasa, infrastrukturi i finansijama).

Upravo zbog njihove hibridne prirode, danas postoje dva izvora finansijskih
sredstava za djelovanje politickih partija: prvi je iz privatnih izvora, a drugi
iz drzavnog budzeta. Drzava mora finansirati politicke partije kako bi se
partije zastitile od sumnjivih donatora. One se ocituju ne samo u direktnim
finansijskim davanjima ve¢ 1 indirektnim subvencijama, naprimjer,
omogucavanje  besplatnog javnog promoviranja u medijima.10
Uravnotezenost izvora prihoda u kombinaciji sa vanjskom kontrolom,
revizijom 1 ozbiljnim novCanim sankcijama za eventualne prekrSaje je
najbolje rjeSenje za finansiranje modernih politickih partija.

Osnovna pravila finansiranja politiCkih partija moraju se zasnivati na
sljede¢em: razuman sklad izmedu javnog i privatnog finansiranja, pravic¢an
kriterij za raspodjelu drzavnih priloga politickim partijama, stroga pravila
kojima se ureduju privatne donacije, odreden prag za troskove izbornih
kampanja, potpuna transparentnost raCuna, uspostavljanje nezavisnog
revizijskog organa i znacajnih sankcija za partije 1 kandidate koji prekrSe
pravila.

BudzZetsko finansiranje politickih partija

Republika Njemacka je bila medu prvim demokratijama zapadne Europe
koja je obezbijedila javni fond za finansiranje nacionalnih partija. Mali
nov€ani fond je ustanovljen 1959. godine, a pravni osnov za znacajne
drzavne subvencije usvojen je 1967. godine. Svicarska je jedinstvena
europska zemlja po pitanju finansiranja politickih partija: na federalnom
nivou ne obezbjeduje nikakve javne subvencije za politicke partije ili izborne
kampanje. U Irskoj i Ujedinjenom Kraljevstvu samo parlamentarne partije
primaju finansijsku podrsku drzave.

Interesantan je argument koji se pojavio u toku javne diskusije o budZetskom
finansiranju politickih partija: argument negacije je zasigurno primjedba da
porezni obveznici ne bi smjeli biti prisiljeni da finansijski podrzavaju partije
koje nisu njihov politidki izbor.”* Osim ovoga, mnogo je drugih argumenata
protiv drzavnog finansiranja politickih partija: politicke elite se udaljavaju od

19 pinto-Duschinsky, M. (2008) Paying for the Party - Myths and realities in British
political finance, Policy Exchange, London, str. 6-7.

1 van Biezen, I. (2003) Financing political parties and election campaigns — guidelines
University of Birmingham, United Kingdom, Council of Europe Publishing, str 33.

obi¢nih gradana i sve manje konsultiraju javno mnijenje u rjeSavanju
politickih problema; ve¢ je svakako previse stavki u budzetu (finansiranje
Skola, bolnica, puteva, plaéa drzavnih sluzbenika) da bi se dodavale nove;
desava se da i oni koji preraspodjeljuju novac i oni koji ga trose su isti ljudi —
politicari; politicke partije riskiraju da postanu organi drzave umjesto dio
gradanskog drustva.

Ipak, tri klju¢na razloga motivirala su ve¢inu zemalja da u svoje budzete
uvrste i finansiranje politickih partija: kompenzacija povecanih troSkova
modernog politickog predstavnistva; osiguranje slobodne i fer politicke
konkurencije 1 kontroliranje potencijalnih Stetnih utjecaja privatnog novca na
politicke tokove. Kada je drZava jedan od finansijera politi¢kih partija, ona
moze direktno utjecati i na pravila igre, pa postaviti zahtjeve u pogledu
ponasanja kandidata, jednake zastupljenosti obaju spolova, mladih,
predstavnika etnickih manjina.

Politika u modernim demokratijama je sve skuplja zbog upotrebe masovnih
medija 1 unapredenja izbornih kampanja. Takoder, i cijene resursa politickih
partija su porasle: interni profesionalci kosStaju, a volontera koji pristaju na
besplatan rad je sve manje. Usto, ¢lanstva u partijjama se smanjuju, Sto
rezultira smanjenjem prihoda od ¢lanarina.

Drugi razlog za direktnu ukljucenost drzave u finansiranje politickih partija
jeste omogucavanje jednakih Sansi za sve ucesnike izbornog natjecanja. Sve
partije nemaju utjecajne donatore, §to ih ne smije a priori staviti u
nepovoljniji polozaj. Ovo se naro€ito odnosi na manje partije, one Cije
programske platforme nisu zanimljive bogatim ulaga¢ima ili tek osnovane
partije. DrZavna naknada je naroCito vaZzna u postkomunistickim 1
postsocijalistickim sistemima u kojima su se nove partije morale izboriti za
svoju samostalnost i utjecaj u javnom mnijenju.

O privatnim interesima koji se mogu servirati i lakSe ostvariti preko
politi¢kih partija ve¢ je bilo govora. Uz drzavnu podrsku partije ne moraju
prodavati svoje ideale interesnim grupama koje ¢e ih finansirati. Suzbijanje
korupcije je osnovni cilj drZzave na ovom polju.

Direktna i indirektna budzetska finansiranja politickih partija

Dva su osnovna oblika javnog finansiranja: direktni i indirektni. Direktna
podrska podrazumijeva nov¢ana davanja, dok indirektna predstavljaju izvori
¢ija se vrijednost izrazava finansijski.

Direktna podrSka politickim partijama daje se prema razli¢itim funkcijama
politi¢kih partija: operativne aktivnosti, subvencije za vrijeme kampanja i

subvencije za parlamentarne partije, one koje osvoje povjerenje gradana na
izborima i preuzmu vlast. U zapadnim zemljama javne finansije se daleko
viSe fokusiraju na kompletnu politicku partiju nego na odredene kandidate.
Operativne aktivnosti €ini: otvaranje podruZnica partije, regrutiranje ¢lanova
i vrSenje edukacija u lokalnim =zajednicama, diskusije 1 razvijanje
programskih platformi, kao 1 izborne strategije u sjediStima politickih partija.
Sve navedene i sli¢ne aktivnosti koje nisu direktni izborni troSkovi drzava
finansira kroz nenamjenske godiSnje uplate politickoj partiji. Samom
takmicenju medu strankama za osvajanje vlasti (izborima) prethodi
animiranje javnosti. U troSkovima ovog procesa drzava takoder direktno
ucestvuje jednokratnom subvencijom svakoj partiji. Takoder, moguce je i da
troskovi kampanje partiji budu naknadno isplaceni. Tre¢i vid drzavnog
ucesca u budzetima politi¢kih partija je finansiranje njihovih parlamentarnih
aktivnosti. Najcesce se partijama uplati fiksna cijena za svako parlamentarno
mjesto. Specificnost britanskog parlamenta jeste u tome da drzava finansira
samo opoziciju za vrSenje njene parlamentarne duznosti.

Neki od oblika indirektnih budzetskih finansiranja su: pristup medijima
(besplatno reklamiranje), beskamatne posudbe za izborne kampanje,
besplatno umnozavanje propagandnog materijala, besplatni poslovni prostori
u kojima se nalaze sjediSta politickih partija, besplatan javni prijevoz za
kandidate, koriStenje javnih zgrada i ustanova za sastanke 1 mitinge, poreske
olakSice 1 oslobodenja, donacije oslobodene poreza, subvencioniranje
postarine, placene telefonske usluge.12 Kako se moze uociti iz navedenih
primjera, jasno je da su ovakve subvencije drZzave izuzetno korisne 1
olakSavaju politickim partijama komunikaciju sa njihovim glasacima, te
kljucni preduvjet za ispunjenje buducih ciljeva.

Privatno finansiranje politickih partija

Sto se ti¢e privatnog finansiranja, ovaj spektar uplata politickim partijama je
kompleksan. Tradicionalno ga ¢ine €lanarine, prihodi od imovine, zarada od
prodaje novina ili partijskih pamfleta, donatorske aktivnosti, drustveni
dogadaji ili povremena javna prikupljanja. Tu jo§ moZemo navesti i privatne
uplate, strane uplate, uplate privrednih drustava, kao 1 anonimne uplate. U
ovaj segment prihodovanja drzava ne bi trebala bespotrebno intervenirati
radi o¢uvanja nezavisnosti politickih partija.

12 The Electoral Knowledge Network, 2013. The ACE Encyclopaedia: Parties and
Candidates.

Samostalne aktivnosti partija

utvrdeno je da tek mali procent ukupnih prihoda jedne politicke partije dolazi
iz ovog izvora. U Europi je zabiljezen pad ¢lanova politickih partija, Sto je
direktno utjecalo i na smanjenje prihoda iz Clanarina. S druge strane, u
zemljama juzne Europe (Gréka, Spanija, Portugal) ili u postkomunistickim
zemljama (Rumunija, Ukrajina), gdje je izraZeniji nedostatak demokratske
predstavnicke kulture, ¢lanarine su minimalne i zanemarive kao izvor
finansiranja.

Politicke partije nastoje trajnije rijeSiti pitanje finansiranja, tako §to dio
svojih sredstava ulazu u nekretnine ili poslovne aktivnosti, preduzeca i
dionice u privrednim subjektima. Prihodi, imovine i preduzec¢a u vlasnistvu
politickih partija sve su atraktivniji izvor zarade. U Austriji, naprimjer,
politicke partije su razvile trgovacke aktivnosti u podru¢jima marketinga,
trgovackih centara ili gradevinskih firmi. Ipak, privredne aktivnosti
politi¢kih partija mogu biti pod lupom zbog sumnje u potencijalnu korupciju,
zbog izuzetnog utjecaja politickih odluka na ekonomske aktivnosti. Pokusaj
potpunog iskljucenja politickih partija iz ekonomskih tokova vidljiv je u
Ceskoj Republici. Tu je kratko vrijeme na snazi bio zakon koji je zabranjivao
svaku trgovacku aktivnost politi¢kih partija, kao 1 u¢es¢e u pravnim licima
koja se bave privrednom djelatnos$¢u. Ustavni sud je izmijenio ove odredbe 1
dozvolio politickim partijama da budu dioni¢ari u izdavackim kucéama,
kulturnim desavanjima i druStvima sa kojima sklapaju ugovore o
reklamiranju.

Izvanpartijske donacije

Privatne donacije otvaraju vrata izvanjskom finansiranju 1 omogucavaju
fleksibilnost za povecanje budZeta partije. One su prilika za gradane-glasace
da iskazu svoju podrsku i povezu se sa svojom politickom opcijom. Ipak,
ovo nije stabilan izvor prihoda zbog svoje dobrovoljne osnove. Najveci
nedostatak ostaje ¢injenica da pojedini politiari postanu placenici raznih
privatnih interesa umjesto vecine glasackog tijela ili veéine ¢lanova partije.
Politicki utjecaj stavlja se time na javnu aukciju i ponovo vodi na polje
korupcije.

Utjecaj velikih korporacija kroz finansiranje i lobiranje na najveée politicke
partije (Sjedinjene Drzave, Britanija, Njemacka, Francuska) je toliki da

demokratske politicke partije lice na politicke predstavnike privrednih

tajkuna. Senator Bernie Sanders (protukandidat Hillary Clinton za kandidata
demokratske partije za predsjednika Sjedinjenih Drzava 2016. godine) je 26.
decembra 2017. godine, povodom najnovijeg poreznog zakona u Sjedinjenim
Drzavama, izjavio: ,,0vo je pobjeda za milijardere poput Donalda Trampa i
otplata bogatim finansijerima njegove kampanje, bra¢i Koch. Sramotno je da
se uvode olakSice milijarderima, dok se istovremeno ukidaju programi
socijalne sigurnosti, zdravstvenog osiguranja i zastite koji su pitanje zivota i
smrti za porezne obveznike u ovoj zemlji (...). Nadam se da ¢e ova vlada
milijardera izgubiti na narednim izborima.*

Odredene zemlje iSle su i korak dalje, pa su definirale konkretnija pravila o
licnosti donatora/izvorima donacija. U Njemackoj postoji negativna lista, na
kojoj su taksativho pobrojani ,,nedopustivi donatori“: javne kompanije,
parlamentarne partije 1 lokalna vije¢a, neprofitne politicke fondacije,
privredna drustva, udruzenja gradana, neki medunarodni izvori, donacije
nepoznatih donatora koje prelaze 500 eura, donacije u zamjenu za neku
finansijsku ili politicku povlasticu. S druge strane, u Velikoj Britaniji ova
lista je pozitivno postavljena i nabraja sve dopustene donatore (permissible
sources). Dakle, niti jedna donacija od fizicke ili pravne osobe neée biti
prihvacena. Obaveza je svake politicke partije da sredstva koja ne
ispunjavaju uvjete vrati ili posSalje izbornoj komisiji. U Francuskoj,
naprimjer, zakonom iz 1995. godine zabranjeno je da privatna privredna
drustva doniraju novac politiCkim partijama, zbog principa netrgovanja
interesima. Ovim se nastoji osigurati nezavisnost kandidata i1 politi¢kih
partija od trZiSnih interesa. Kao rezultat partije se uglavnom finansiraju iz
javnog budZzeta (na predsjednickim izborima drZava nadoknaduje 20% svih
troSkova kampanja, a ukoliko partija osvoji viSe od 5% ukupnog broja
glasova, drzava joj vraca 50% njenih troskova). Takoder, nije zabranjeno
privrednicima da li¢no uplacuju donacije.

Tretman anonimnih donacija je naro€ito zanimljiv. Preporuka Vije¢a Europe
je da ovakve donacije trebaju biti potpuno zabranjene ili makar ogranicene.
Naprimjer, u Indiji je maksimalno ograni¢enje za anonimne donacije sniZzeno
sa 500 KM na 50 KM (20 000 Rs na 2 000 Rs), a u ovoj zemlji je
finansiranje izbora jedan od najvecih uzroka finansijske korupcije. S druge
strane, Africki nacionalni kongres (ANC), najvea politicka partija u
JuZznoafrickoj Republici sa ve¢inom u parlamentu, ne prima anonimne
donacije, iako to zakonom nije zabranjeno.

Godine 2004. objavljeno je istrazivanje Medunarodnog instituta za
demokratiju 1 izbornu pomoc¢ iz Stokholma.*® Predmetom istrazivanja bilo je
29 drzava, ve¢inom europskih, ali i Australija, Novi Zeland, Japan, Kanada,
Sjedinjene Americke Drzave. U vecini zemalja, njih 12, dozvoljene su
anonimne donacije (Austrija, Danska, Finska, Italija, Svedska, Norveska,
Svicarska, Kipar, Litvanija, Malta, Slovacka i Novi Zeland). Ove donacije
zabranjene su u 6 zemalja: Francuskoj, Estoniji, Ce§koj Republici,
Madarskoj, Poljskoj i Kanadi. U 10 zemalja u kojima su donacije djelimic¢no
dozvoljene razlicita su ograni¢enja maksimalnih iznosa uplata. U Latviji se
anonimne donacije slijevaju u budzetska sredstva, a u Japanu su zabranjene u
svrhu finansiranja izborne kampanje.

Konaéno, donacije stranih vlada i organizacija historijska su tekovina.
Poznat je primjer Sovjetskog saveza koji je finansirao komunisticke partije
Sirom svijeta. Osim vlada, u ove poslove uklju¢uju se i obavjestajne i
sigurnosne agencije — nasuprot Sovjetskom savezu, Sredi$nja obavjeStajna
agencija Sjedinjenih Drzava (CIA) je aktivno ulestvovala u finansiranju
antikomunistickih organizacija. Danas se ceS¢e deSava priliv odredenih
finansijskih sredstava u politicke partije od politickih fondacija i
istrazivackih centara. One su, zapravo, posrednik izmedu vlade i politicke
partije, s funkcijom neutralizatora prijenosa novca. Medutim, dotoku
vanjskih finansijskih sredstava u domace politicke partije moze se prigovoriti
kao mijeSanju u autonomiju i suverenitet domace politike.

Studija sluc¢aja: Bosna i Hercegovina

Bosna 1 Hercegovina je u povijesnom razvoju multietnicko,
multikonfesionalno i pluralno drustvo i to je ¢ini posebnom u Europi. Jos u
doba austrougarske uprave nad Bosnom i Hercegovinom, 1878-1918.
godine, Bosna i Hercegovina je imala status corpus separatum. U modernom
dobu, ekonomski i na svaki drugi nacin, Bosna i Hercegovina ostaje slucaj
sui generis u odnosu na tradicionalne europske jednonacionalne drzave.'* Na
toj osnovi su uspostavljeni njena nezavisnost 1 status suverene drzave.’

3 IDEA Handbook on Funding of Political Parties and Election Campaigns, 2004;
Financing of Political Parties: Ceilings and Bans on Contributions u: Matrix on Political
Finance Laws and Regulations, Stockholm: International Institute for Democracy and
Electoral Assistance.

u Ibrahimagi¢, O., Seizovi¢, Z., Arnautovié, S. (2010) Politicki sistem Bosne i Hercegovine,
Sarajevo, str. 180.

> Imamovi¢, M. (2001) Historija drzave i prava Bosne i Hercegovine, Sarajevo.

Historija politi¢kih stranaka XX stoljeca

Politicki pluralizam obnovljen je u Bosni i Hercegovini 1990. godine, nakon
socijalistickog poretka uvedenog 1954. godine, u vrlo nepovoljnom
drustveno-historijskom kontekstu. Kao rezultat toga uspostavlja se blok
etnickih stranaka na osnovu etnicke homogenizacije. Istovremeno se
uspostavlja 1 blok gradanskih, multietnickih stranaka. Na prvim
viSestranackim izborima u Bosni 1 Hercegovini odrzanim 1990. godine
pobjeduju tri narodne, pucke stranke: SDA, HDZ i SDS,™ sa 84% osvojenih
mjesta u Parlamentu Bosne 1 Hercegovine. U periodu formiranja i jacanja
etnickih stranaka evidentna je pojava finansiranja politickih partija iz drugih
zemalja (indirektna podrska Hrvatske demokratske zajednice (HDZ-a) i
vlade Hrvatske HDZ-u Bosne i Hercegovine, odnosno podrska vlade Srbije
SDS-u BiH 1990-1992).

Na narednim, prvim postratnim izborima 1996. godine, nakon
cetverogodisnje agresije na zemlju, obnavlja se dominacija i pobjeda etnickih
stranaka: SDA, HDZ, SDS. Izbori 2000. godine donose prvi put promjenu u
ispoljavanju volje izbornog tijela — u Parlamentu Bosne i Hercegovine
veéinu mandata dobijaju gradanske stranke.

Na izborima 1990. godine ucestvovale su 42 partije, 1996. godine 99 partija,
na opéim izborima 2014. godine ucestvovalo je 98 politickih subjekata (50
politickih partija, 24 koalicije 1 24 nezavisna kandidata), a na lokalnim
izborima 2016. godine ucestvovalo je 119 politickih subjekata. Bosna 1
Hercegovina je sa jednom strankom na svakih 30 000 stanovnika na samom
vrhu drZzava s najve¢im brojem stranaka u regiji ali i u Europi. Ovakva
atomizacija politickih stranaka nepovoljno utjee na formiranje jake,
kompetentne parlamentarne veéine 1 opozicije, dakle, vlasti uopce.

Zakonski okvir finansiranja politi¢kih stranaka

U Bosni i Hercegovini postoji zakon o finansiranju politickih partija na
drzavnom nivou, u manjem bh. entitetu Republici Srpskoj i Distriktu Br¢ko.
Sto se ti¢e entiteta Federacije Bosne i Hercegovine, uslijed nepostojanja
posebnog zakona o finansiranju politi¢kih partija iz budZeta sredstva se
izdvajaju u skladu sa zakonom o izvrSenju budZeta Federacije Bosne i
Hercegovine, koji se donosi svake godine.*’

18 Pejanovié, M. (2012) Ogledi o drzavnosti i politickom razvoju Bosne i Hercegovine:
studije, ¢lanci, intervjui, Sahinpasié, Sarajevo, str. 102-103.

" Izvjestaj Centralne izborne komisije BiH o pregledanom stanju finansijskog poslovanja
politickih stranaka u 2015. godini, septembar 2017, str. 4.

Parlamentarna skupstina Bosne i Hercegovine je u novembru 2012. godine
usvojila Zakon o finansiranju politickih partija, ¢iji je cilj uredivanje nacina 1
uvjeta na koji politicke partije i njihovi ¢lanovi osiguravaju sredstva za rad.
Ovom zakonu se prigovara zbog odredenih odredbi, od kojih se narocito
izdvajaju one prema kojima ¢lan stranke moze doznaciti iznos od najvise 15
000 KM ili da pravna osoba moze uplatiti iznos dobrovoljnih priloga od
najvise 50 000 KM u kalendarskoj godini. Protivnici zakona, prije svega,
organizacija Transparency International, smatraju da ovakav zakon direktno
podsti¢e korupciju i da je njegov cilj omogucéavanje veée dobiti strankama,
umjesto povecanje njihove transparentnosti i odgovornosti.

Zakon je izmijenjen i dopunjen, te takav objavljen 2016. godine u
»Sluzbenom glasniku BiH®, broj 41/16. Jednom od izmjena je predvideno da
je politicka stranka duzna javno prikazati porijeklo i nacin utroska
prikupljenih sredstava. Ipak, osporavana ograni¢enja ukupne visine
dobrovoljnih priloga jo$ su na snazi.

Pored ovog zakona, finansiranje politickih partija i izbornih kampanja
regulira i Izborni zakon Bosne i Hercegovine (,,Sluzbeni glasnik BiH”, br.
23/01, 7/02, 9/02, 20/02, 25/02, 4/04, 20/04, 25/05, 52/05, 65/05, 77/05,
11/06, 24/06, 32/07, 33/08, 37/08, 32/10, 18/13, 7/14 i 31/16), u poglavlju
15, finansiranje izborne kampanje. U manjem entitetu postoji Zakon o
finansiranju politickih stranaka iz budzeta Republike Srpske, grada i opStine
(,,SluZbeni glasnik RS*, broj 65/08). Tu su jo§ propisi Br¢ko Distrikta Bosne
i Hercegovine, akti Centralne izborne komisije Bosne i Hercegovine
(pravilnici, uputstva, obrasci), zakoni koji se odnose na registraciju politickih
partija, zakoni o sukobu interesa.

Prema ¢lanu 3. Zakona o finansiranju politickih partija (,,Sluzbeni glasnik
BiH®, br. 95/12, 41/16), politi¢ka partija se moZe finansirati iz:

,»a) clanarina,

b) dobrovoljnih priloga pravnih 1 fizi¢kih lica,

c) izdavacke djelatnosti, prodaje propagandnog materijala i organiziranja
stranackih manifestacija,

d) prihoda od imovine u vlasni$tvu politicke stranke,

e) budzeta Bosne i Hercegovine, u skladu s clanom 7. ovog zakona,
entitetskih budzZeta, kantonalnih budZeta i budzeta Brcko distrikta Bosne i
Hercegovine, te budZeta drugih jedinica lokalne uprave i samouprave u
skladu sa zakonom,

f) dobiti preduzeca koja su u vlasniStvu politicke stranke.“ Preduzece se
moze baviti samo djelatno$¢u vezanom za kulturu ili izdavastvo. Godisnji

prihod od imovine u vlasni$tvu politicke stranke kao i dobit preduzeca u
njenom vlasni$tvu ne smiju prelaziti 20% od ukupnog godiSnjeg prihoda
stranke.

Vidi se da je zakonom predvideno i privatno i javno finansiranje politickih
partija. Klju¢na je razlika da su privatne uplate dostupne svim politickim
partijama, dok se iz budzeta izdvajaju samo sredstva za finansiranje
politickih  partija, koalicija i nezavisnih kandidata zastupljenih u
Parlamentarnoj skupstini Bosne 1 Hercegovine 1 nizih nivoa vlasti. Naredne
odredbe propisuju ograni¢enja u visinama iznosa privatnih donatora koje
partija moze primiti i to: dobrovoljni prilozi u kalendarskoj godini ne smiju
premasivati 10 000 KM od fizicke osobe, 50 000 KM pravne osobe i 15 000
KM ¢lana partije. Sto se ti¢e izdvajanja iz drzavnog budzeta, sredstva za
finansiranje politickih partija ne smiju prelaziti 0,2% budzeta Bosne i
Hercegovine u kalendarskoj godini i to: 30% sredstava dijeli se jednako svim
politickim strankama/koalicijama koje su osvojile mandat, 60% se dijeli
prema broju delegatskin mandata, a 10% parlamentarnim grupama
srazmjerno broju zastupnickih mjesta koja pripadaju manje zastupljenom
spolu.

Sto se ti¢e Federacije Bosne i Hercegovine, ¢lanom 22. Zakona o izvriavanju
budzeta Federacije Bosne i Hercegovine za 2015. godinu (,,Sluzbene novine
Federacije BiH®, br. 25/15 1 86/15), sredstva su utvrdena kao ,.transfer za
politicke stranke 1 koalicije” i koriste se po programu koji donosi Vlada.
Sredstva namijenjena za finansiranje politickih subjekata rasporeduju se tako
da: 40% od predvidenog iznosa pripada politickim subjektima, koji su
zastupljeni u Parlamentu Federacije Bosne i Hercegovine, u jednakim
iznosima, a 60% prema broju poslanika u domovima Parlamenta, na dan
dodjele mandata.

U slucaju entiteta Republike Srpske sredstva se izdvajaju iz budzeta za:
finansiranje dijela troSkova redovnog rada politickih partija, koalicija,
nezavisnih zastupnika, pokri¢e dijela troSkova izborne kampanje politi¢kih
partija, koalicija, nezavisnih lista i nezavisnih kandidata, pokri¢e dijela
troskova rada zastupnickih 1 delegatskih klubova i grupa.

Sto se ti¢e Distrikta Bréko, Zakonom o finansiranju politickih stranaka iz
budzeta Brcko Distrikta Bosne i Hercegovine (,,Sluzbeni glasnik Brcko
Distrikta BiH, br. 29/04 1 14/07) propisano je da se sredstva iz budzeta
Brcko Distrikta Bosne 1 Hercegovine izdvajaju za: predizbornu kampanju
politi¢kih stranaka koje ucestvuju na izborima za Skupstinu Brcko Distrikta
Bosne i1 Hercegovine i redovan rad politickih stranaka zastupljenih u
Skupstini Brcko Distrikta Bosne 1 Hercegovine.

Zanimljiva je i lista zabranjenih donatora. Tu se taksativno navode organi
uprave drzave, entiteta, kantona, BrCko Distrikta Bosne 1 Hercegovine,
gradski 1 organi lokalne samouprave, javne institucije i preduzeca,
humanitarne organizacije, anonimni donatori, vjerske zajednice, sindikati i
neprofitne organizacije.

Uloga Centralne izborne komisije Bosne i Hercegovine

Finansijsku kontrolu politickih partija u Bosni i Hercegovini vrsi Sluzba za
reviziju finansiranja politickih stranaka Centralne izborne komisije Bosne i
Hercegovine, tako Sto kontrolira finansijske izvjeStaje i obavlja reviziju
finansiranja. Clan 12. Zakona o finansiranju politi¢kih stranaka propisano je
da politicke stranke vode evidenciju o svojim prihodima i rashodima i duzne
su da Centralnoj izbornoj komisiji Bosne i Hercegovine podnose finansijski
izvjestaj za svaku kalendarsku/rac¢unovodstvenu godinu. U ovaj izvjestaj
ukljucuju se sve koristi ostvarene od aktivnosti subjekata koji su na bilo koji
nacin povezani s politickom partijom ili su pod njenom kontrolom.

Ukupni izvori finansiranja politickih stranaka u 2015. godini

Prihodi I1znos (KM) Struktura
Clanarina 1.470.693,05 7,00%
Prilozi fizi¢kih lica 1.209.632,27 5,76 %
Prilozi pravnih lica 136.491,00 0,65 %
Prihodi od imovine politi¢kih 697.672,41 3,32 %
stranaka

Prihodi od poklona i besplatnih 322.343,54 1,53 %
usluga

Prihodi iz budZeta 17.089.702,35 81,32 %
Ostali prihodi 87.875,64 0,42 %
Ukupan prihod 21.014.410,26 100,00%
Kreditno zaduZenje 2.224,98 0,00%
UKUPNI 1ZVORI 21.016.635,24 100,00%
FINANSIRANJA

Tabela 1. Podaci preuzeti iz Izvjestaja Centralne izborne komisije BiH o
pregledanom stanju finansijskog poslovanja politickih stranaka u 2015. godini,

septembar 2017, str. 9.

Dakle, apsolutnu vecinu svih izvora finansiranja politickih partija u Bosni 1
Hercegovini Cine prihodi iz budzeta svih nivoa vlasti. Od ukupnog iznosa
javnih sredstava prva Cetiri mjesta po visini izdvajanja zauzimaju: budzeti
op¢ina i gradova osnovnih izbornih jedinica od 38%, budzeti kantona od
20%, budzet entiteta Republika Srpska od 18% i budzet entiteta Federacije
Bosne i Hercegovine od 16%. U periodu od 2004. do 2015. godine iz
budzeta svih nivoa vlasti politickim subjektima su isplacena sredstva u
iznosu od 227.064.971,50 KM.

Zanimljiva je 1 statistika o politickim partijama koje su ostvarile najveci
procent prihodovanja iz budzetskih sredstava u periodu od 11 godina
pracenja, od 2004. do 2015. godine. U tabeli ispod navedeno je prvih sedam

partija i ukupni iznos uplacenih sredstava.

STRANKA DEMOKRATSKE AKCIJE 42 929 219 19%
SOCIJALDEMOKRATSKA PARTIJA BIH | 32 251 850 14%
SAVEZ NEZAVISNIH 24 187 362 11%
SOCIJALDEMOKRATA

STRANKA ZA BIH 21 126 958 9%
HRVATSKA DEMOKRATSKA 17 919 139 8%
ZAJEDNICA BIH

SRPSKA DEMOKRATSKA STRANKA 13 417 297 6%
SAVEZ ZA BOLJU BUDUCNOST 6 216 384 3%

Tabela 2. Podaci preuzeti iz Izvjestaja Centralne izborne komisije Bosne i
Hercegovine o pregledanom stanju finansijskog poslovanja politickih stranaka u
2015. godini, septembar 2017, str. 15.

Rashodi politicke stranke takoder se unose u izvjestaj i to kao: rezijsko-
administrativni i ostali troskovi, troskovi propagande i ukupni rashodi u
izvjestajnom periodu po svim osnovama.

Nalazi revizije su pokazali da je kod 50 od ukupno 118 registriranih
politi¢kih partija (ili 42% od ukupnog broja stranaka) utvrdeno krSenje
propisa Zakona o finansiranju politickih partija, odnosno krenje
racunovodstvenih propisa, nevodenje ili pogresno vodenje evidencija o
prihodima 1 rashodima, greske u popunjavanju finansijskih izvjestaja 1
dostavljanje izvjestaja nakon zakonom propisanog roka. Pola od ovog broja
¢ine stranke ¢ija krSenja povlace plac¢anje nov€anih kazni, a ¢etiri od njih su

148



prekrsile i odredbe Izbornog zakona Bosne i Hercegovine prekoraenjem
limita na troskove izborne kampanje na prijevremenim izborima.

Prema podacima Centralne izborne komisije Bosne i Hercegovine, evidentno
je da 63,56% politickih partija nije uspostavilo raéunovodstveni sistem u
skladu sa vaze¢im propisima.

Sto se ti¢e transparentnosti finansiranja politickih partija, politicke partije
nemaju obavezu objavljivanja svojih finansijskih izvjeStaja, ve¢ ih
dostavljaju CIK-u, koji objavljuje zbirne izvjestaje.'® Prema tome, donatori i
pojedinacni iznosi priloga ostaju nepoznanica javnosti. Uplate sredstava iz
budzeta su javne, te su ovi podaci sastavni dio zakona o budzetu i izvrSenju
budzeta. Pored navedenog, svako zainteresirano lice ima pravo da pozivom
na Zakon o slobodi pristupa informacijama od javnog organa zatrazi podatke
o iznosu novca koji je svaka partija dobila iz budzeta. Ipak, uvid u kompletne
finansijske izvjeStaje mogucée je izvrSiti samo u prostorijama Centralne
izborne komisije. IstraZzivanje Transparency Internationala pokazalo je da su
samo tri od deset partija izabranih kao uzorak 2009. godine (PDP, SDA i
Nasa stranka) spremne javno obznaniti potpune finansijske izvjestaje.

Zakljucak

Politicke partije, posmatrane kao druStveni fenomen ili kao jedan od
najsnaznijih subjekata javnog oblika politicke volje u izbornom procesu
provodenja politicke volje, a narocito njihovo finansiranje, ¢ine izuzetno
vazno istrazivacko podruc¢je za mnoge istrazivace. Ipak, teSko da je moguce
cjelovito sagledati sve njegove dimenzije.

Nepobitno je da u razvijenom svijetu moc¢ politickih partija direktno
korespondira sa njihovim finansijskim kapacitetima 1 moguc¢nostima.
Sjedinjenim Ameri¢kim Drzavama, jednom od najvecih svjetskih sila, preko
sto godina vladaju samo dvije politicke partije. U tom periodu nijedan
americki predsjednik nije bio ,nezavisni kandidat*; svakog je nominirala
jedna od ove dvije politicke partije. Dakle, mo¢ odredenih politickih partija
moze se izjednaciti sa moc¢u odredenih mo¢nika, krupnog kapitala, drzava.

Porast svijesti o politickoj korupciji kao prijetnji temeljnim demokratskim
institucijama aktualizira 1 pitanje finansiranja politickih partija. Zahtjevi za
reformama finansiranja politickih partija postoje i u buducnosti ¢e ostati jos§

'8 Odredbe Pravilnika o godisnjim finansijskim izvjestajima pol. stranaka (,,S1. glasnik
BiH”, br. 96/13 1 89/16).

vedi 1 vazniji. Problemi koji se u ovom procesu pojavljuju su trajno pitanje.
Borba izmedu garantiranog prava na izrazavanje i reguliranja partijskih
poslova bez korumpiranja demokratskog sistema je dilema koja ne jenjava.
Ostaje otvoreno pitanje kako bi uopce trebao izgledati reformirani sistem
stranackog finansiranja. Zasigurno, promjene u finansiranju politickih partija
direktna su posljedica promjena i modernizacije parlamentarnog sistema i
predstavnicke demokratije svake pojedine drzave.

U svakom slucaju, nalazi istrazivaca Nacionalnog demokratskog instituta za
medunarodne odnose u Washingtonu pokazuju da su tek detalji o porijeklu
novca u politickim partijama ili za potrebe njihovih izbornih kampanja
poznati. ,,Modeli finansiranja politickih partija su izuzetno netransparentni, a
odluke o podizanju i potro$nji novca kontroliraju i provode pojedinci.” U
svakom slucaju, isticanje mo¢i i borba za vlast oduvijek su bile privilegije
politi¢ki utjecajnih i odabranih. U te svrhe Kkoriste se sva dozvoljena i
nedozvoljena sredstva. Organi demokratski organizirane drzave 1 vlasti
trebaju raditi svoj dio zadatka, a naroCito pravosude, na kojem je
odgovornost istrage 1 kaznjavanja svih nezakonitih radnji. Ipak, poriv za
vlascéu je iskonski, imanentan ¢ovjeku u njegovoj prirodi i teSko da ¢e se
ikada mo¢i potpuno kontrolirati i ograniciti.

Konacno, u elaboriranju studije slu¢aja Bosne i Hercegovine uvida se
dostupnost velikog broja informacija prikupljenih uglavnom od nevladinog
sektora i Centralne izborne komisije Bosne i Hercegovine, ali i nedostatak
ozbiljnih nauc¢nih istrazivanja ovog znacajnog pitanja razvoja demokratije u
Bosni 1 Hercegovini. Zakljucuje se da Bosna i Hercegovina ima stroziji
zakonski okvir finansiranja politickih partija od velikog broja drzava
obuhvacenih istraZzivanjem Medunarodnog instituta za demokratiju i izbornu
pomoé iz Stokholma (partije se finansiraju uglavnom iz drzavnog budzeta,
zabranjene su anonimne i strane donacije, privredna djelatnost i prihodi od
nje su ogranic¢eni), S$to znacajno ne doprinosi smanjenju koruptivnih
aktivnosti u ovom segmentu. Osnovna karakteristika je da politicke partije
pripadaju kartelskim strankama 1 uglavnom se finansiraju iz drZavnog
budzeta. Evidentne su sljedece tendencije u finansiranju politickih stranaka:
zakonska regulativa je nekonzistentna, transparentnost prihoda i rashoda nije
osigurana, revizija utroSka sredstava je nezadovoljavajuca. Velika budZetska
izdvajanja dovode do enormne profesionalizacije zastupnika u parlamentima.
Za stvaranje promjena u finansiranju politi¢kih stranaka nuzno je donoSenje
novog zakona koji ¢e ukljucivati smanjenje budzetskih davanja.

